
Shri Bala Homa short

શ્રીબાલા લઘુહોમઃ

સઙ્કલ્પઃ - શ્રીપરમેશ્વરપ્રીત્યર્થં શ્રીબાલાત્રિપુરસુન્દરી
પ્રસાદસિદ્ધ્યર્થં શ્રીબાલા હોમકર્મ કરિષ્યે ।
(અપ ઉપસ્પૃશ્ય) કલશં ગન્ધપુષ્પાક્ષતૈરભ્યર્ચ્ય પૂજાં કૃત્વા  ।
વં ઇતિ ૨૧ વારં અભિમન્ત્ર્ય ધેનુમુદ્રયા અમૃતીકૃત્ય । તેનાત્માનં
અગ્નિકુણ્ડં પૂજાહોમદ્રવ્યાણિ ચ પ્રોક્ષ્ય । આત્મનો દક્ષિણે ભાગે પીઠે
(કલશે મુર્તૌ યન્ત્રે વા) દેવીં  બાલાં સ્થાપયેત્ ।
આત્મનઃ પુરતઃ ચતુરશ્રસ્થણ્ડિલં (હોમકુણ્ડં) મૂલેન નિરીક્ષ્ય ।
ફટ્ ઇતિ પ્રોક્ષ્ય । કુશેન તાડાયિત્વા । કુશં નૈરૃત્યાં પરિહૃત્ય ।
સ્થણ્ડિલોપરિ પ્રાગગ્રાઃ તિસ્રો રેખાઃ દક્ષિણે વામે મધ્યે ચ ક્રમેણ
વિલિખ્ય । તદુપરિ ઉદગગ્રાઃ પશ્ચિમે મધ્યે પૂર્વત્ર ચ ક્રમેણ
વિલિખ્ય । અદ્ભિરવોક્ષ્ય અપ ઉપસ્પૃશેત્ ।
ભૂર્ભુવસ્સુવરોં ઇતિ અગ્નિં  પ્રતિષ્ઠાપ્ય । પ્રાક્ તોયં નિધાય ।
અગ્નિમિધ્વા । પ્રજ્વાલયેત્ । પ્રાગગ્રૈઃ ઉદગગ્રૈશ્ચ દર્ભૈઃ અગ્નિં
પરિસ્તીર્ય । પ્રાગાદિ દક્ષિણાનુત્તરાન્ ઉત્તરાનધરાન્ કૃત્વા  ।
ઉત્તરેણાગ્નિં  દર્ભાન્ સંસ્તીર્ય । તેષુ દ્વન્દ્વં ન્યઞ્જ્ય દર્વીં
આજ્યસ્થાલીં  પ્રોક્ષણીં  ઇતરદર્વીં ચ નિદધ્યાત્ । સમૌ અપ્રચ્છિન્નાગ્રૌ
પ્રાદેશમાત્રૌ દર્ભૈ પવિત્રે કૃત્વા  અદ્ભિરનુમૃજ્ય સપવિત્રેણ પાણિના
પાત્રાણિ સંસ્પૃશ્ય । પ્રોક્ષણીપાત્રમાદાય । અપરેણાગ્નિં  નિધાય ।
સપવિત્રે તસ્મિન્ અક્ષતૈઃ સહ અપઃ આસિચ્ય । પ્રાચીઃ ત્રિરુત્પૂય ।
પાત્રાણ્યુત્તાનાનિ કૃત્વા  । સપવિત્રેણ પાણિના સર્વાભિઃ અદ્ભિઃ
ત્રિઃ પ્રોક્ષ્ય પ્રોક્ષણીપાત્રં દક્ષિણતો નિદધ્યાત્ ।
આજ્યં વિલાપ્ય । અપરેણાઘ્નિં  પવિત્રાન્તર્હિતાયાં   આજ્યસ્થાલ્યાં

આજ્યં નિરૂપ્ય । ઉદીચોઽઙ્ગારાન્  નિરુહ્ય । તેષ્વાજ્યમધિશ્રિત્ય ।
જ્વલતા તૃણેન અવદ્યોત્ય ।
દ્વે દર્ભાગ્રે પ્રચ્છિદ્ય પ્રક્ષાલ્ય પ્રત્યસ્ય ।

ત્રિઃ પર્યગ્નિઃ કૃત્વા  ઉદગુદ્વાસ્ય ।
અઙ્ગારન્  પ્રત્યૂહ્ય અગ્નેઃ પશ્ચાત્ દર્ભેષુ આજ્યસ્થલીં નિધાય ।
ઉદગગ્રાભ્યાં પવિત્રાભ્યાં પુનરાહારં ત્રિરુત્પૂય
પવિત્રગ્રાન્થિં  વિસ્રસ્ય । અપ ઉપસ્પૃશ્ય । પ્રાગગ્રમગ્નૌ પ્રહરેત્ ।
દર્વીં ઇતરદર્વીં ચ અગ્નૌ પ્રતિતપ્ય । દર્ભૈઃ સમ્મૃશ્ય પ્રોક્ષ્ય ।
નિધાય । દર્ભાન્ । અદ્ભિઃ સંસ્પૃશ્ય અગ્નૌ પ્રહરેત્ ।
અગ્નિં  પરિષિઞ્ચતિ - અદિતેઽનુમન્યસ્વ । (દક્ષિણતઃ પ્રાચીનં)
અનુમતેઽનુમન્યસ્વ । (પશ્ચાત્ ઉદીચીનં) સરસ્વતેઽનુમન્યસ્વ ।
(ઉત્તરતઃ પ્રાચીનં) દેવસવિતઃપ્રસુવ । (સમન્તાત્) અગ્નિં  ધ્યાયેત્ -
ચત્વારિ શ‍ૃઙ્ગાસ્ત્રયો  અસ્ય પાદા દ્વે શીર્ષે સપ્તહસ્તાસો અસ્ય । ત્રિધા
બદ્ધો વૃષભો રોરવીતિ મહો દેવો મર્ત્યાં આવિવેશ । એષ હિ દેવઃ
પ્રદિશો નુ સર્વાઃ પુર્વો હિ જાતઃ સ ઉ ગર્ભે અન્તઃ । સ વિજાયમાનઃ સ
જનિષ્યમાણઃ પ્રત્યઙ્મુખાસ્તિષ્ઠતિ વિશ્વતો મુખઃ । પ્રાઙ્મુખો દેવ ।
હે અગ્ને! મમાભિમુખો ભવ । ઇતિ પ્રાર્થયેત્ ।
હોમકુણ્ડં ગન્ધપુષ્પાક્ષતૈઃ અલઙ્કૃત્ય (દિક્ષુ) - ઇન્દ્રાય નમઃ ।
અગ્નયે નમઃ । યમાય નમઃ । નિરૃતયે નમઃ । વરુણાય નમઃ ।
વાયવે નમઃ । સોમાય નમઃ । ઈશાનાય નમઃ । (મધ્યે) અગ્નયે નમઃ ।
(આત્મનિ)આત્મને નમઃ । ઇત્યમ્ભ્યર્ચ્ય ।
(ઇતરદર્વ્યા જુહોતિ - વાયવ્યા આગ્નેય્યન્તં) સ્વાહા ।
પ્રજાપતય ઇદમ્ । ન મમ ।

(પ્રધાનદર્વ્યા જુહોતિ - નૈરૃત્યા ઐશાન્યન્તં) સ્વાહા ।
ઇન્દ્રાયેદમ્ । ન મમ । (ઉત્તરાર્ધ પુર્વાર્ધે) સોમાય સ્વાહા ।
સોમાય ઇદમ્ । ન મમ ।
(મધ્યે) અગ્નયે સ્વાહા । અગ્નય ઇદમ્ । ન મમ ।
આરમ્ભપ્રભૃતિ એતત્ક્ષણપર્યન્તં મધ્યે સમ્ભાવિતસમસ્ત-
દોષપ્રાયશ્ચિત્તાર્થં સર્વપ્રાયશ્ચિત્તં હોષ્યામિ । ૐભૂર્ભુવસ્સુવસ્
સ્વાહા । પ્રજાપતય ઇદં ન મમ । શ્રીબાલા મન્ત્રં યથોપદેશં
ઋષિ - છન્દો - દેવતા - બીજ - શક્તિ - કીલક - વિનિયોગ -

કર - હૃદયાદિન્યાસદિગ્બન્ધાન્ કૃત્વા  અરુણકિરણ ઇત્યાદિ કલ્યાણશીલા
ઇતિ ત્રિરાવૃત્તમૂલમન્ત્રેણ ચ ધ્યાત્વા લમિત્યાદિ પૂજાઃ કૃત્વા  ઇત્યાદિ
અસ્મિન્ કુમ્ભે (મૂર્તૌ) અગ્નૌ ચ દેવીં  બાલાં સપરિવારાં આવાહયામિ ।

(ઉભયત્ર । પૃથક્પૃથગ્વા પ્રાણાન્ પ્રતિષ્ઠાપયેત્ ।)
ૐઆં હ્રીં   ક્રોં યં રં વં શં ષં સં હં ૐ (યરવલ શષસહોં)
હંસઃ સોઽહં સોઽહં હંસઃ શ્રીબાલાયાઃ પ્રાણ ઇહ પ્રાણઃ ।
જીવ ઇહ સ્થિતઃ । સર્વેન્દ્રિયાણિ વાઙ્મનશ્ચક્ષુઃ શ્રોત્રજિહ્વાઘ્રાણ
પ્રાણાપાનવ્યાનોદાનસમાનાઃ ઇહૈવાગત્ય સુખં ચિરં તિષ્ઠન્તુ સ્વાહા
સાન્નિધ્યં કુર્વન્તુ સ્વાહા । અસુની તે પુનરસ્માસુ ચક્ષુઃ પુનઃ
પ્રાણમિહ નો ધેહિ ભોગમ્ । જ્યોક્પશ્યેમ સૂર્યમુચ્ચરન્તમનુમતે
મૃલયા નઃ સ્વસ્તિ । આં હ્રીં   ક્રોમ્ । ક્રોં હ્રીં  આં (ઇતિ ૪૦ વારં જસ્વા)
શ્રીબાલા પ્રાણશક્ત્યૈ નમઃ ।
(ઇતિ ધૂપં દીપં ઘૃતમધુનિવેદનં ચ કુર્યાત્ ।)
ઇતઃ પરં ૐ ઐં હીં  શ્રીં  ઐં ક્લીં  સૌઃ । ઇતિ બીજાનાં ઇતિ ૭ સંજ્ઞા ।)
૭. શ્રીબાલાયૈ નમઃ । આવાહિતા ભવ । સન્નિહિતા ભવ । સન્નિરુદ્ધા
ભવ । અવકુન્ઠિતા ભવ । દેવિ પ્રસીદ પ્રસીદ । દેવિ સર્વજગન્નાથે
યારદ્ધોમાવસાનકમ્ । તાવત્ત્વં પ્રીતિભાવેન બિમ્બે (કલશે) અગ્નૌ
ચ સન્નિધિં  કુરુ ॥ ઇતિ પ્રાર્થયેત્ ।
તતઃ અગ્નૌ કુમ્ભે  (બિમ્બે) ચ યુગપત્ પૃથક્પૃથગ્વા આસનાદિ
ઉપચારાન્ સમર્પયેત્ ।
૭ શ્રીબાલાયૈ નમઃ આસનં સમર્પયામિ ।
૭ શ્રીબાલાયૈ પાદયોઃ પાદ્યં સમર્પયામિ ।
૭ શ્રીબાલાયૈ હસ્તયોરર્ધ્યં સમર્પયામિ ।
૭ શ્રીબાલાયૈ આચમનીયં સમર્પયામિ ।
૭ શ્રીબાલાયૈ સ્નાનં સમર્પયામિ ।

સ્નાનાનન્તરં આચમનીયં સમર્પયામિ ।
૭ શ્રીબાલાયૈ વસ્ત્રાણિ ધારયામિ । આચમનીયં સમર્પયામિ ।
૭ શ્રીબાલાયૈ ઉપવીતં સમર્પયામિ ।
૭ શ્રીબાલાયૈ આભરણાનિ સમર્પયામિ ।
૭ શ્રી બાલાયૈ ગન્ધાન્ ધારયામિ ।

ગન્ધોપરિ હરિદ્રાકુઙ્કુમં  સમર્પયામિ ।
૭ શ્રીબાલાયૈ અક્ષતાન્ સમર્પયામિ ।
૭ શ્રીબાલાં પુષ્પૈઃ પૂજયામિ (અષ્ટોત્તરશતનામભિઃ)
૭ શ્રીબાલાયૈ ધૂપં આઘ્રાપયામિ ।
૭ શ્રીબાલાયૈ દીપં દર્શયામિ । આચમનીયં સમર્પયામિ ।

૭ શ્રીબાલાયૈ નારિકેલં કદલીફલં મહાનૈવેદ્યં સમર્પયામિ ।
૭ શ્રીબાલાયૈ અચમનીયં સમર્પયામિ ।
૭ શ્રીબાલાયૈ તામ્બૂલં સમર્પયામિ ।
૭ શ્રીબાલાયૈ કર્પૂરનીરાજનં સમર્પયામિ ।
૭ શ્રીબાલાયૈ પ્રદક્ષિણનમસ્કારાન્ સમર્પયામિ ।
૭ શ્રીબાલાયૈ મન્ત્રપુષ્પં સમર્પયામિ ।
પ્રણવત્રિતારીયુક્તેન મૂલમન્ત્રેણ સ્વાહાન્તેન (ૐઐં હ્રીં   શ્રીં  ઐં
ક્લીં  સૌઃ સ્વાહા ઇતિ । ૐઐં હ્રીં   શ્રીમ્ । ઐં ક્લીં  સૌઃ ।
સૌઃ ક્લીં  ઐં સ્વાહા ઇતિ
વા યથોપદેશં)આજ્યેન દ્વાદશવારમ્ । કદલી-દાડિમ-આમ્ર-પાયસ
-ગુડાન્ન-શર્કરાન્નાદિભિઃ મધ્વાજ્ય્તગુડક્ષીરાક્તૈઃ યથાકામં
૧૨-૨૧-૧૦૮ વારં જુહયાત્ । સત્યવકાશે આવરણદેવતાશ્ચ જુહુયાત્ ।
ૐઐં હ્રીં   શ્રીં  ઇન્દ્રાય સ્વાહા .....
ઐં હ્રીં   શ્રીં  વિજયાયૈ સ્વાહા ઇતિ આવરણપૂજોક્તક્રમેણ જુહુયાત્ ।
અન્તે આજ્યેન ૭ વારં જુહુયાત્ ।
પૂર્ણાહુતિદ્રવ્યં  પ્રણવાત્રતારીયુક્તેન મૂલમન્ત્રેણ ૪૦ વારં
શ્રીસૂક્તેન ચાભિમન્ત્ર્ય પૂર્ણાહુતિં   જુહુયાત્  ।
કુમ્ભેઽગ્નૌ પુનઃ પૂજાઆસનાદિમન્ત્રપુષ્પાન્તા । શર્કરાદ્યન્નાનિ
ભક્ષ્યાણિ ફલાનિ યથાકામં શ્રીબાલાયૈ નિવેદયેત્ ।

અથ । ૐ પ્રજાપતે ન ત્વદેતાન્યન્યો વિશ્વા જાતાનિ પરિ તા બાભૂવ ।
યત્કામાસ્તે જુહુમસ્તન્નો અસ્તુ વયં સ્યામ પતયો રયીણામ્ । સ્વાહા ।
પ્રજાપતય ઇદમ્ । ન મમ ।
ૐભૂઃ સ્વાહા અગ્નય ઇદમ્ । ન મમ ।
ૐભુવઃ સ્વાહા । વાયવ ઇદં ન મમ ।
ૐસુવઃ સ્વાહા । સૂર્યયેદમ્ । ન મમ ।
યદસ્ય કર્મણોઽત્યરીરિચં યદ્વા ન્યૂનમિહાકરમ્ ।
અગ્નિષ્ટત્ સ્વિષ્ટકૃદ્વિદ્વાન્  સર્વં સ્વિષ્ટં સુહુતં કરોતુ સ્વાહા ।
અગ્નયે સ્વિષ્ટકૃતે ઇદં ન મમ । ૐભૂર્ભુવસ્સુવઃ સ્વાહા ।
પ્રજાપતય ઇદં ન મમ । (પ્રાણાનાયમ્ય)
અસ્મિન્ કર્મણિ અવિજ્ઞાત પ્રાયશ્ચિત્તાદીનિ કરિષ્યે ।
અનાજ્ઞાતં યદાજ્ઞાતં યજ્ઞસ્ય ક્રિયતે મિથુ ।

અગ્ને તદસ્ય કલ્પય ત્વં હિ વેત્થ યથાતથમ્ ।
સ્વાહા । અગ્નય ઇદં ન મમ ।
પુરુષસમ્મિતો યજ્ઞો યજ્ઞઃ પુરુષસમ્મિતઃ ।
અગ્ને તદસ્ય કલ્પય ત્વં હિ વેત્થ યથાતથમ્ ।
સ્વાહા । અગ્નય ઇદં ન મમ ।
યત્પાકત્રા મનસા દીનદક્ષા ન । યજ્ઞસ્ય મન્વતે મર્તાસઃ ।
અગ્નિષ્ટદ્ધોતા ક્રતુવિદ્વિજાનન્ । યજિષ્ઠો દેવાન્ ઋતુશો યજાતિ ।
સ્વાહા । અગ્નય ઇદં ન મમ । ૐભૂઃ સ્વાહા ।
અગ્નય ઇદં ન મમ । ૐભુવઃ સ્વાહા ।
વાયવ ઇદમ્ । ન મમ । ૐસુવઃ સ્વાહા । સૂર્યાયેદમ્ । ન મમ ।
અસ્મિન્ હોમકર્માણિ મધ્યે સમ્ભાવિત સમસ્તમન્ત્રલોપ
તન્ત્રલોપદ્રવ્યલોપાદિ સમસ્તદોષપ્રાયશ્ચિત્તાર્થં
સર્વપ્રાયશ્ચિત્તાહુતિં   હોષ્યામિ । ૐભૂર્ભુવસ્સુવસ્સ્વાહા ।
પ્રજાપતય ઇદં ન મમ ।
ૐ શ્રી વિષ્ણવે સ્વાહા । વિષ્ણવે પરમાત્મને ઇદં ન મમ ।
ૐ નમો રુદ્રાય પશુપતયે સ્વાહા । રુદ્રાય પશુપતય ઇદં ન મમ ।
(અપ ઉપસ્પૃશ્ય) શિષ્ટમાજ્યં મૂલેન ત્રિરાવૃત્તેન “સપ્ત તે
અગ્ને સમધિઃ સપ્ત જિહ્વાઃ સપ્ત ઋષયસ્સપ્ત ધામ પ્રિયાણિ ।
સપ્ત હોત્રાઃ સપ્ત ધાત્વા યજન્તિ । સપ્તયોનીરાપૃણસ્વા ઘૃતેન સ્વાહા ।
અગ્નયે સપ્તવત ઇદન્ન મમ । (આજ્યપાત્રં ઉત્તરતો નિદધ્યાત્ ।)
અદિતેઽન્વમંસ્થાઃ । (ઇતિ દક્ષિણતઃ પ્રાચીનં પરિષિઞ્ચતિ)
અનુમતેઽન્વમંસ્થાઃ ॥ (ઇતિ પશ્ચાત્ ઉદીચીનં)
સરસ્વતેઽન્વમંસ્થાઃ । (ઇતિ ઉત્તરતઃ પ્રાચીનં)
દેવસવિતઃ પ્રાસાવીઃ । (ઇતિ સમન્તાત્)
હૃદયાદિન્યાસ દિગ્વન્ધ - ધ્યાનં - લમિત્યાદિ પૂજા પુરઃસરં
૧૦૮ વારં મૂલમન્ત્રં જપેત્ ।
મૂલેન ૧૨ વારં જપ્તેન ક્ષીરેણ અગ્નિં  તર્પયેત્ । શ્રીબાલાં તર્પયામિ ઇતિ ।
શ્રીબાલાપાર્ષદાભ્યો નમઃ ઇતિ બલિં  દત્વા । અસ્માત્કુમ્ભાત્ અગ્નેશ્ચ
શ્રીબાલાં યથાસ્થાનં પ્રતિષ્ઠાપયામિ ઇતિ તાં હૃદયં નયેત્ । અગ્નિં
ઉપતિષ્ઠતે - અગ્ને નય સુપથા રાયે અસ્માન્ વિશ્વાનિ દેવ વયુનાનિ
વિદ્વાન્ । યુયોધ્યસ્મજ્જુહુરાણમેનો  ભૂયિષ્ઠાં તે નમ ઉક્તિં  વિધેમ ।

અગ્નયે નમઃ ।
મન્ત્રહીનં ક્રિયાહીનં ભક્તિહીનં હુતાશન ।
યદ્ધુતં તુ મયા દેવ પરિપૂર્ણં તદસ્તુ તે ॥
પ્રાયશ્ચિત્તાન્યશેપાણિ તપઃ કર્માત્મકાનિ વૈ ।
યાનિ તેષામશેષાણાં શ્રીકૃષ્ણસ્મરણં પરમ્ ॥
શ્રીકૃષ્ણ કૃષ્ણ કૃષ્ણ ।
કાયેન વાચા ઇત્યાદિ સમર્પયામિ । અનેન હોમેન ભગવતી સર્વાત્મિકા
શ્રીબાલા પ્રીયતામ્ । ૐ તત્સત્ । બ્રહ્માર્પણમસ્તુ ।
કુમ્ભજલેન યજમાનસ્યાભિષેકઃ । પ્રોક્ષણં વા । મૂર્ત્યાદીનાં યથાસ્થાનં
નિવેશઃ ।
ઇતિ શ્રીબાલા લઘુહોમઃ સમ્પૂર્ણઃ ।

